
Mae cost ynni ar gyfer aelwydydd 
cyffredin wedi parhau i godi, gyda 
phrisiau olew’n cynyddu oherwydd rhyfel 
yr UD-Iran-Israel a’r rhyfel yn Wcráin.

Dengys ffigurau Lloegr* fod 43% o 
aelwydydd yn cael trafferth talu biliau ynni 
ac yn gwario rhagor na 10% o’u henillion 
ar nwy a thrydan. Yng Nghymru mae 25% 
o aelwydydd mewn tlodi tanwydd gydag 
16% yn rhagor ym mherygl hynny.**

Nid syndod, felly, yw i alw mawr am ein 
gwasanaethau cyngor a chymorth barhau.

Bu i sawl gwahanol ffynhonnell arian 
helpu ein cynghorwyr cymunedol fu’n 
gweithio ym Mhowys, Ceredigion, 
a swyddi Henffordd, Caerloyw a De 
Caerloyw. Aethom yn ddyfnach i 
gymunedau sy’n aml yn disgyn trwy 
rwyd gwasanaethau cyhoeddus: 
cymunedau Teithwyr, Sipsiwn a Roma, 
preswylwyr cychod a chartrefi gwledig 
ynysig. Derbyniodd ein llinell gyngor 
filoedd o alwadau, gan ymateb i bobl 
mewn trallod a phryder ynghylch eu 
biliau, a sut i gadw’n gynnes; ateb 
cwestiynau ynghylch cymhorthdal; ac 
atgyfeirio pobl ar gyfer ymweliadau 
cartref, ac i bartneriaid allanol ar gyfer 
cymorth ychwanegol.

Yn y farchnad ôl-osod tai, digwyddodd 
yr annisgwyl i’r sector wrth i 
lywodraeth y DU ddiddymu RhCY4 
(y Rhwymedigaeth Cwmni Ynni) yn 
ddisymwth yn Nhachwedd 2025. Yr oedd 
RhCY4 yn ariannu tua 85% o’r camau 
effeithlonrwydd ynni a gyflawnwyd tan 
gynlluniau arian cyhoeddus yn 2024, 
ac effeithiodd y diddymu ar unwaith 
ar Severn Wye, ein cleientiaid a’n 
partneriaid. Bu i rai gosodwyr dorri eu 
hymrwymiadau dros-nos, ac y mae’r 
bwlch ariannu a adawyd gan ddiddymiad 
RhCY4 eto i’w lenwi.

Yn ychwanegol, effeithiwyd ar waith 
Severn Wye gan yr oedi â Chynllun 
Cartrefi Cynnes y llywodraeth, a 
gyhoeddwyd yn Ionawr 2026.

Mae’r Cynllun yn addo £15bn ar gyfer 
symud cartrefi’r DU o danwyddau ffosil 
i ddyfodol a yrrir gan drydan: sy’n 
newyddion da. Mae’n datgan cymorth 
ar gyfer aelwydydd tlawd, cynllun 
benthyca llog-isel cyffredinol ar gyfer 
gwelliannau effeithlonrwydd ynni cartrefi, 
ac ynni haul yn safonol ar gyfer pob 
adeiladu newydd. Mae’n brin o fanylion, 
fodd bynnag, ac y mae’r sector eto’n 
disgwyl deall mecanwaith ac amseriad 
dosbarthu’r cymhorthdal.

Â’r sector ôl-osod tai ar dân bach 
ariannol, bu inni ganolbwyntio ar 
gyflawni’r Cymhorthdal Lleol Cartrefi 
Cynnes yn swyddi Caerloyw a De 
Caerloyw. Bu inni barhau i roi cymorth 
ynni adnewyddadwy ac arbed ynni 
unswydd i fusnesau bychain yn Wiltshire 
a Chymru, ac i adeiladau cymunedol 
yng Nghymru, gan gynnwys prosiectau 
dichonoldeb i ymchwilio i ‘systemau  
ynni lleol clyfar.’

Bu newid arweinyddiaeth ddiwedd 2025, 
wrth inni ffarwelio â’r Prif Weithredwr, 
Sandy Ruthven, a chroesawu John 
Stephens, Cyfarwyddwr Ariannu a 
Gweithredu, i swydd Prif Weithredwr  
tros dro.

Yn ystod y flwyddyn ddiwethaf rydym 
wedi canolbwyntio ein cymorth i 
gleientiaid bregus trwy gyfres o 
ffynonellau ariannu, ac ail-lunio ein 
gwasanaethau ôl-osod yn unol â hynny, 
gan ddatblygu fframwaith bartneriaethol 
sy’n ein galluogi i gyflawni ein hasesu 
a chydlynu ôl-osod diduedd ar gyfer 
cartrefi. Mae’n waith mor hanfodol er 
sicrhau bod aelwydydd yn cael y camau 
addasaf ar eu cyfer, ac y gosodir y camau 
hynny at y safonau uchaf.

Bu’n rhaid i Severn Wye fod yn 
ddeheuig yn wyneb newid. Arweiniodd 
y flaenoriaeth i sefydlogi sefyllfa ariannol 
yr elusen at benderfyniad anodd cynnal 
adolygiad ac ailstrwythuriad sefydliadol 
llawn yn Chwefror 2026.

O ganlyniad cwtogodd yr elusen 
nifer ei gweithwyr gan tua thraean, y 
mwyafrif trwy ddiswyddo gwirfoddol. 
Gyda chyhoeddi penodi prif 
weithredwr newydd yn y flwyddyn 
ariannol newydd, mae gan yr elusen 
sylfaen gadarn, sefydlog i dyfu ac 
ymadnewyddu arni, gan ganolbwyntio 
rhagor ar gyngor a chymorth, ôl-osod 
cartrefi a chymunedau cynaliadwy.

Ni fuasai llu uchafbwyntiau eleni, y 
bywydau a newidiwyd, yn bosibl heb 
ein cydweithwyr anhygoel sydd wedi 
parhau i ddangos eu hymroddiad, eu 
gwybodaeth arbenigol a’u hangerdd 
dros ddarparu gwasanaeth eithriadol 
beunydd, er gwaethaf wynebu 
amgylchiadau heriol. Rydym mor 
ymroddedig ag erioed i’n diben 
elusennol, sef mynd i’r afael â dwy 
broblem tlodi tanwydd a newid yn yr 
hinsawdd, ac edrychwn yn hyderus 
tua’r dyfodol.

Gweithiwn yng ngofod bywydau 
beunyddiol pobl, ar raddfa 
unigolyn, aelwyd a chymuned.”
JOHN STEPHENS
Y PRIF WEITHREDWR, SEVERN WYE

Gwobrwyon pennaf yn  
dod â chydnabyddiaeth 
genedlaethol

Enillodd Cynhesrwydd ar Bresgripsiwn 
ynghyd â’n prosiect arloesol Ôl-osod GIG 
y ‘bartneriaeth nid-er-elw orau â’r GIG’ yng 
Ngwobrwyon Partneriaeth Cylchgrawn y 
Gwasanaeth Iechyd, sy’n cydnabod gwaith 
cydweithredu rhagorol â’r GIG.

Enillodd yr un prosiectau Wobr 
Effeithlonrwydd Ynni ar gyfer Helpu 
Cwsmeriaid Bregus South West Energy, 
ac yr oedd ein prosiect cynghorwr ynni 
cymunedol ‘Ymestyn Allan’ ar restr fer y 
Gwobrwyon Wythnos Cyfleustodau.

Roeddem yn rhan o gydweithrediad 
buddugol yn y Gwobrwyon edie, yn 
bartneriaid crybwylledig yn y ‘Wobr 
Partneriaeth a Chydweithio: Llwybrau Ynni 
Glân’ ar gyfer y prosiect Powys Cynnes.

PWY 
YDYM NI

Yn ein craidd, rydym yn helpu pobl 
oresgyn tlodi tanwydd, gan weithio 
â thosturi a gwybodaeth ddofn am 
faterion ynni, rheoli dyled, ffynonellau 
cymhorthdal, a sut mae helpu pobl ag 
anghenion cymhleth. Mae’n wasanaeth 
cyfannol, gan helpu pobl a allent fod ar 
eu mwyaf bregus, a gall ein heffaith ni 
newid bywydau.

Rydym yn arbenigwyr ar ôl-osod 
cartrefi, gan weithio ar raddfa i gyflawni 
rhaglenni ar gyfer awdurdodau lleol, 
cymdeithasau tai a landlordiaid 
preifat, gan gynnwys asesiadau ynni a 
gwasanaethau cynllunio a chydlynu ôl-
osod llawn.

Mae Severn Wye’n elusen sy’n newid y ffordd y mae pobl  
yn defnyddio ynni, er mwyn tocio costau a charbon.

* End Fuel Poverty Coalition, Gorffennaf 2025.
** Llywodraeth Cymru, Hydref 2024, ffigurau a ddyfynwyd Awst 2025.

Bu’n flwyddyn heriol o newid ac 
ymaddasu i Severn Wye, ac i’r bobl a’r 
cymunedau a wasanaethwn.

CYFLAWNI AT 
DDIBEN MEWN 
BYD SY’N NEWID

A deuwn â degawdau o brofiad a dysgu 
i arddull sy’n ymgysylltu â chymunedau 
tan anfantais ac yn eu helpu i 
ddatblygu’r medrau a’r hyder i fynd i’r 
afael â phynciau sydd o bwys iddynt.

Ein cynnig ynni cymunedol yw darparu 
astudiaethau technegol, asesiadau 
dichonoldeb, a chynyddu galluedd 
ar gyfer grwpiau cymunedol. Mae ein 
harddull yn sicrhau y gall pobl leol 
wneud newidiadau gwirioneddol, 
diriaethol er mwyn creu cymunedau 
cynaliadwy ar gyfer y tymor hir.

Wedi ei sefydlu yn Fforest y Ddena 
ym 1999, mae Severn Wye’n elusen 
gofrestredig ac yn gweithredu  
ledled Cymru a siroedd ffiniol Lloegr  
yn bennaf.



Defnydd ynni aelwyd ar gyfartaledd gan Ofgem: 2,700 kWh/tŷ/blwyddyn.
Ôl troed CO2 ehediadau yn ôl amcanrifau carbon SASRh/CU.

Seilir ein hamcanrifau ‘gydol oes’ ar hyd oes o 15 mlynedd ar gyfer gosodiadau.

ADOLYGIAD O’R FLWYDDYN  I  05    

2025- 2025- 
20262026

ADOLYGIAD O’R  
FLWYDDYN

Eleni cawsom £2.15mn 
(2024/25: £3.74mn) o arian ar 
gyfer gwella tai a busnesau  
a mentrau helpu cymunedau, 
gan arwain at:

‘Arbedion effeithiol’: yn cyfuno arbedion gwirioneddol ac adnabyddedig 
tros 15 mlynedd.

£10
ARBEDION ARIANNOL O

MN

20,000
TUNNELL FETRIG O C02 
 

ARBEDION O 

sy’n gyfwerth â 40,000 
ehediad rhwng Llundain 
a Pharis

88 kWh O YNNI
Sy’n ddigon i bweru 
2,173 o gartrefi   
am 15 mlynedd

ARBED

MILIWN

Wynebodd un cwpl hŷn yn Swydd 
Henffordd argyfwng pan fethodd 
eu bwyler cartref parc oddi ar y 
rhwydwaith nwy, gan eu gadael heb 
wres na dŵr poeth. Yn wael eu hiechyd 
a heb fedru na darllen nac ysgrifennu, 
ni wyddent ymhle i gael cymorth.

Ymwelodd ein cynghorwr ynni 
cymunedol ni â nhw gartref i gloriannu 
eu hanghenion yn llawn. Sicrhaodd 
eu bod yn deall eu dewisiadau trwsio 
bwyler, ac ymchwiliodd i’w cymhwyster 
ar gyfer yr arian sydd ar gael. Trwy 
eiriol ar eu rhan â rhwydwaith Severn 
Wye o bartneriaid, cafodd gymorth 
argyfyngol, gwiriadau budd-daliadau,  
a chymorth awdurdod lleol, hefyd.

Gyda’u silindrau nwy NPH wedi’u trefnu 
fel y medrent goginio a berwi dŵr, 
gwresogydd trydan yn ei le a’n cynghorwr 
ni ar alwad, teimlai’r cleientiaid yn ddiogel 
a bod ganddynt gymorth hyd nes yr 
adferwyd y gwres a’r dŵr poeth.

Cael cymorth pan na 
allwch na darllen nac  
ysgrifennu

Yr oedd un gleientes o Deithwraig 
oedd wedi dianc rhag trais yn y 
cartref yn cael trafferth talu am fwyd 
ac ynni yn ei chartref newydd. Yr 
oedd gwresogi aneffeithlon a chwarel 
ffenestr rhydd yn gwneud ei chartref 
yn oer drybeilig.

Wedi trefnu gwaith trwsio â darparwr 
y tŷ, esboniodd ein cynghorwr fod 
y ffannau trydan roedd y gleientes 
yn ei defnyddio i gadw’n dwymach 
yn ddrytach ac yn llai effeithlon na 
gwres canolog nwy cyson. Newidiodd 
allbwn rheiddiaduron yr ystafelloedd 
segur, ac adgyfeiriodd y gleientes i’r 
Gronfa Cymorth Aelwyd i helpu talu 
treuliau gwresogi diymdroi.

Gan adeiladu ar ein rhwydwaith 
partneriaid, trefnodd y cynghorydd 
barsel bwyd brys i ategu’r ychydig 
ddiwrnodau o fwyd yng nghwpwrdd 
y foneddiges hon. Gan bryderu am 
ei hiechyd meddwl, atgyfeiriodd y 
cynghorwr hi i Mental Health UK 
hefyd, a ganfu anghysondebau yn ei 
budd-daliadau ac a’i helpodd i gael 
taliadau llawn.

Mae’r achos hwn yn tanlinellu gwerth 
gwasanaethau cymorth cyfun. Bu i 
gydweithio diymdroi fynd i’r afael 
ag anghenion brys a gosod sylfaen 
ar gyfer sefydlogrwydd tymor hir i’r 
gleientes fregus hon.

Cymorth cyfun sy’n mynd 
y tu hwnt i dlodi tanwydd

Gwella bywydau trwy  
gatrefi cynhesach, iachach.

O  
ARGYFWNG  
I SEFYDLOGRWYDD

Mae llawer o’r bobl rydym yn eu helpu 
yn fregus ofnadwy: yn aml ar gyflogau 
isel ac yn amddifad o ran tlodi tanwydd 
a phroblemau iechyd corff a meddwl 
sy’n canlyn byw mewn cartrefi oer. 
Deliodd ein llinell gymorth am ddim tua 
7,500 o alwadau yn ystod y flwyddyn, 
a bu i’n cynghorwyr cymunedol weithio 
ym Mhowys, Ceredigion a swyddi 
Henffordd, Caerloyw a De Caerloyw.
Trwy ymweld â chartrefi ac achlysuron 
cymunedol mae ein cynghorwyr yn 
datrys yr hyn all edrych fel problemau 
amhosibl eu trin. Mae ganddynt allu 
eiriol yn uniongyrchol â chyflenwyr ar 
ran cleientiaid a allent gael trafferth 
darllen bil, neu nad oes ganddynt mo’r 
hyder na’r gallu ieithyddol i wneud 
galwad ffôn, hyd yn oed. A gallant helpu 
mynediad at gyfleoedd am gymhorthdal, 
o daliadau tocio dyled i arian ôl-osod a 
all drawsnewid eiddo oer, llaith yn gartref 
cynnes ac iach.

Oherwydd ein bod yn cael y 
Cymhorthdal Lleol Cartrefi Cynnes, 
rydym mewn lle da i helpu cleientiaid 
symud o dlodi tanwydd ac amgylchiadau 
byw gwael i gartrefi ynni-effeithlon, gwell 
sy’n tocio costau ac allyriadau carbon.

Pan adawodd y llywodraeth rai 
cleientiaid mas yn yr oerfel trwy atal 
arian ECO4 yn Nhachwedd 2025, gyda 
gosodwyr yn gwrthod gwaith y cytunwyd 
arno, camodd ein tîm ni i mewn i 
gynghori ynghylch arian o ffynonellau 
amgen a darparu cymorth ymarferol.

Mae’r gwasanaeth hwn wedi fy 
helpu trwy ddatrys fy mhroblemau 
gyda’m cyflenwr ynni. Diolch yn 
fawr, teimlaf fel petai pwysau 
mawr wedi’i godi oddi ar 
f’ysgwyddau: dwi mor hapus.”

Mae eich cymorth wedi lleihau yn 
fawr fy mhryder y byddai fi a’m 
plant yn oer y gaeaf hwn, a heb 
ddigon o arian i dalu ein biliau.” Ymestyn cymorth i  

gymunedau anghysbell

Nid yw ein Saesneg ni’n dda iawn, felly 
roedd gennym lawer o gwestiynau. Bu 
i’r tîm ein helpu i ddeall popeth, egluro 
ein pryderon, a darparu gwybodaeth 
ddefnyddiol ynghylch i ble i droi am 
ragor o gymorth.”

Trwy ‘Ymestyn Allan’ rydym yn dod 
â hyder ynni i ffoaduriaid a cheiswyr 
lloches, pobl sy’n byw mewn ardaloedd 
gwledig anghysbell, a chymunedau 
Teithwyr: pobl na all, fel arfer, gael at 
ffynonellau cyngor rheolaidd. Canfuom 
gynulleidfa frwdfrydig ymysg preswylwyr 
Wcrainaidd De Caerloyw. Mae’n digwydd 
fod arnynt awydd deall system ynni’r DU 
ar frys, a heb ganfod cymorth yn unman 
arall. Mae’r problemau a wynebant 
yn gyffredin i lawer cymuned arall, 
gan gynnwys yr angen am gofrestriad 
gwasanaethau â blaenoriaeth, talebau 
tanwydd, credyd ynni, cymorth â 
thariffau, a gosod mesuryddion clyfar. 
Bu ein lladmerydd a’n hadnoddau 
Wcrainaidd o gymorth, yn bendant.

CYNGOR A CHYMORTH

Dull dibynadwy o fynd i’r afael â thlodi tanwydd

Llinell ffôn cyngor 
am ddim

Cynghorwyr ynni  
cymunedol

Ymweliadau â  
chartrefi, achlysuron 
a gweithdai dysgu

Trywyddau atgyfeirio 
dibynadwy trwy  
bartneriaid lleol

Eiriolaeth â  
chyflenwyr ynni a 
gwaith ymarferol  

fesul achos

Cymorth cyfun,  
nid dim ond cyngor 

ynni

Rydym wedi ein gwreiddio yn y gymuned, ein harwain gan bartneriaeth,  
a’n hysgogi gan berthynas.

ymweliad cartref  
i helpu pobl sy’n  
cael trafferth â  
biliau ynni2754

Mae Cynhesrwydd ar 
Bresgripsiwn ac Ôl-osod GIG yn 
dangos sut all cymorth ymarferol 
atal afiechyd a lliniaru pwysau 
ar wasanaethau. Rydym yn 
canolbwyntio ar atal problemau 
cyn iddynt ddechrau, a helpu 
iechyd a llesiant pobl pob dydd. 
Mae hyn yn bosibl diolch i weithio 
cryf mewn partneriaeth â Severn 
Wye a thimau lleol. Dywed 
cleifion wrthym y teimlant yn fwy 
hyderus o lawer a’u bod wedi’u 
helpu trwy’r gaeaf, sef yr union 
effaith yr aethom ati i’w chael.”
Y DR HEIN LE ROUX 
MT A DIRPRWY BRIF SWYDDOG MEDDYGOL
GIG SWYDD CAERLOYW

Dileu poen  
cartrefi oer yn y  
tymor hir

Atgyfeiriwyd Susan atom gan ei meddyg 
teulu am gymorth trwy Ôl-osod GIG 
oherwydd bod ei chartref oer yn 
gwaethygu ei hiechyd a’i phroblemau 
symudedd. 

‘Mae’r oerfel yn effeithio’n arw ar fy 
nghyflwr. Bydd fy nghorff a’m haelodau, 
sy’n gyfflyd ofnadwy beth bynnag, yn 
gwingo’n enbyd ar amryw ysgogiadau, ac 
oerfel yw’r gwaethaf ohonynt.’

Wedi mynychu 17 apwyntiad meddygol 
yn y flwyddyn hyd at ei hatgyfeiriad, roedd 
yn eglur y gallai bod â chartref cynhesach, 
iachach arbed amser a phryder i Susan, yn 
ogystal â thocio costau gwasanaeth iechyd.

O gynnal arolwg o’i chartref, canfuom mai 
ychydig o inswleiddio oedd ar lofft caban 
unllawr Susan, gan ei gadael yn ddibynnol 
ar wresogyddion trydan drud er bod 
ganddi wresogi effeithlon.

Ariannodd y cynllun cymhorthdal gynyddu 
inswleiddiad y llofft a gosod paneli ynni 
haul a batri ar y to: camau effeithiol a 
fforddiadwy y gellir eu gosod hen fawr o 
amharu, a oedd yn hanfodol o gofio sut all 
gofid emosiynol waethygu cyflwr Susan.

Nid yw Susan yn dibynnu ar wresogyddion 
trydan, bellach, ac y mae’r paneli a’r batri 
ynni haul wedi lleihau ei dibyniaeth ar 
y grid, heb sôn am ddod â pheth arian 
allforion ynni. Cynyddodd ei dosbarthiad 
TPY o D56 i C73, ac amcangyfrifir y bydd 
ei biliau blynyddol yn gostwng gan 57%.

Yn ei phumed blwyddyn bellach, mae 
ein rhaglen cymorth brys Cynhesrwydd 
ar Bresgripsiwn wedi’i chyflawni mewn 
partneriaeth â Bwrdd Gofal Cyfun 
Swydd Gaerloyw’r GIG a Chyngor 
Swydd Gaerloyw. Mae clinigwyr GIG 
yn cyfeirio cleifion cymwys am gyngor 
ynni am ddim, camau rhad a chymorth 
ariannol untro i’w helpu i gadw’n gynnes 
ac yn iach gartref yn ystod y gaeaf.
Cawsom 177 atgyfeiriad at Gynhesrwydd 
ar Bresgripsiwn, gan helpu 169 cleient 
ag ymweliadau cartref a thaliadau. 
Mewn arolygon dechreuol, cytunodd 
dros 90% o 148 ymatebwr yn gryf fod 
eu cartref oer yn effeithio ar ansawdd eu 
bywyd, a bod eu hiechyd yn gwaethygu 
mewn cartref oer. Cytunodd 82% fod 
eu hiechyd meddyliol wedi dioddef, 
hefyd. Yng ngaeaf 2025-26 bu inni rannu 
£83,500 rhwng 169 aelwyd, taliad o  
£494 yr aelwyd ar gyfartaledd.

Dangosodd arolwg wedi chwe mis, gyda 
110 yn ymateb, fod 60% o ymatebwyr 
yn cytuno/cytuno’n gryf fod eu hiechyd 
corfforol wedi gwella. Dywedodd tua 90% 
nad oeddent yn osgoi defnyddio eu system 
wresogi bellach, y teimlent yn fwy galluog 
i gadw’n ddigon cynnes, a’u bod yn fwy 
cyffyrddus gartref. Yr oedd eu defnydd o 
wasanaethau meddygol 15% yn is.

Amlygodd y cynllun yr angen am wella 
mwy cynhwysfawr ar gartrefi cleifion, a 
allai fynd i’r afael ag effeithlonrwydd ynni’r 
eiddo er mwyn cael gwell iechyd ac arbed 
costau yn y tymor hwy.

Penderfynasom ychwanegu at ein 
gwybodaeth arbenigol ôl-osod cartrefi 
amhleidiol i’r gymysgedd, a chydag arian 
gan BGC GIG Swydd Gaerloyw, bu inni 
greu ‘Ôl-osod GIG.’

Yn 2025 bu inni gwblhau cynllun arloesi 
gwerth £400,000 i hel tystiolaeth ynghylch 
y buddion a’r arbedion cysylltiedig â’r 

arddull hwn, ac o ganlyniad cawsom 
£1,000,000 yn rhagor.

Ôl-osodwyd 19 eiddo o dan y cynllun 
arloesi Ôl-osod GIG, gan wario £16,800 
ar gyfartaledd. Mae ein hamcangyfrifon 
dechreuol yn awgrymu arbedion cost ynni 
blynyddol o £947 yr eiddo: gostyngiad 
o 67% ar gyfartaledd. O amcangyfrif 
tros gyfnod oes y camau, mae hyn yn 
arbediad cost gydol oes o £296,800 i’r 
GIG a chymdeithas ehangach, ar sail 
Amcangyfrifydd Cost Iechyd Tai’r Sefydliad 
Ymchwil Adeiladu. Amcangyfrifwyd 
arbedion carbon o 716 tCO2 tros gyfnod 
oes y camau ôl-osod GIG.

Esgorodd y ddau brosiect ar well iechyd 
corfforol a meddyliol ymhlith cleifion y 
mae eu cyflyrau iechyd cronig yn cael eu 
heffeithio’n neilltuol gan fyw mewn cartrefi 
oer. Arbedasant arian i’r GIG a chymdeithas 
ehangach trwy leihau apwyntiadau clinigol 
ac arosiadau mewn ysbytai.

Cydnabuwyd y ddau brosiect gan wobr 
genedlaethol am y ‘bartneriaeth nid-
er-elw orau â’r GIG’ yng Ngwobrwyon 
Partneriaeth Cylchgrawn y Gwasanaeth 
Iechyd, sy’n cydnabod cydweithio 
rhagorol â’r GIG

Yr oedd yr uchafbwyntiau cyfryngol yn 
cynnwys rhaglenni teledu a radio’r BBC, ac 
AS Stroud, Y Dr Simon Opher, yn canmol 
Cynhesrwydd ar Bresgripsiwn yn ystod 
dadl seneddol yn Nhŷ’r Cyffredin.

Teimlaf yn sicr y byddaf yn 
gynhesach y gaeaf nesaf oherwydd 
inswleiddiad y llofft, ac ni theimlaf, 
bellach, fy mod i’n talu i ddim ond 
parhau’n fyw pan af i gysgu ar fy 
ngwyntiedydd anadlu.”

Hoffwn grybwyll Asiantaeth Ynni 
Severn Wye yn f’etholaeth, Stroud, 
sy’n gweithio â ni yn y GIG i ddarparu 
cymorth ar gyfer cleifion y gall eu tai 
achosi afiechyd. Cymeradwyaf yn 
neilltuol ei chynllun Cynhesrwydd ar 
Bresgripsiwn yn esiampl cenedlaethol 
o’r GIG ac effeithlonrwydd ynni’n 
gweithio â’i gilydd.”

Y DR SIMON OPHER AS 
EFFEITHLONRWYDD YNNI DOMESTIG (GALWAD  
AM DYSTIOLAETH) HANSARD, 2 RHAGFYR 2025

I ble nesaf?

Gwelwn gyfle grymus i wella iechyd a llesiant, 
lleihau cost a dibyniaeth ar wasanaethau 
GIG a gofal cymdeithasol tan bwysau, ac 
arbed carbon. Ein huchelgais yw gwreiddio’r 
arddull hwn mewn cyllidebau GIG a pholisi’r 
llywodraeth fel ei gilydd, yng Nghymru  
a Lloegr, o fewn y 3-5 mlynedd nesaf.

CAU’R  
BWLCH RHWNG 
IECHYD A  
THAI GWAEL 

yn llai o arosiadau ysbyty*  

Mae gwella stoc tai’n hanfodol ar 
gyfer lleihau tlodi tanwydd, helpu 
sefydlogrwydd cartrefu, gwella 
iechyd a chyrraedd nodau sero 
net. Mae ein haseswyr ôl-osod yn 
canolbwyntio ar yr unigolyn: yn 
pwyllo wrth ddeall preswylwyr a 
sut ddefnyddiant eu cartrefi, yn 
ogystal ag arolygu adeiladwaith eu 
heiddo. Golyga hyn y gallwn ganfod 
cyfleoedd gwella na fyddai dim ond 
arolwg Tystysgrif Perfformiad Ynni 
(TPY) yn eu canfod. Golyga, hefyd, 
glustnodi camau a fydd yn dod â’r 
budd mwyaf ond yn lleihau i’r eithaf 
ymyriadau a allent achosi straen neu 
waethygu cyflyrau iechyd corfforol 
neu feddyliol.
Bu inni gwblhau cyfanswm o 432 arolwg 
asesu ynni cartref eleni. Gall y daith 
ôl-osod, o arolwg i gynllunio, cydlynu 
a chwblhau’r gwaith, deimlo’n eithaf 
brawychus i breswylwyr: felly mae ein 
cynghorwyr arbenigol yn gofalu esbonio 
argymhellion, trafod manylion cynlluniad 
y camau a ddewiswyd, a rhoi arweiniad 
ynghylch dyfynbrisiau gosodwyr.

DYFODOL 
CYNHESACH, 
IACHACH,
UN CARTREF 
AR Y TRO

newydd, oll yn unswydd ar gyfer 
gwneud cartref Sarah’n gynhesach ac yn 
fwy effeithlon. Er y golygai’r newidiadau 
beth amharu, cafodd Sarah wybodaeth 
gan yr arbenigwr gydol y gwaith fel y 
gwyddai beth i’w ddisgwyl.

Nawr mae cartref Sarah’n barod ar  
gyfer y gaeaf, a gall edrych ymlaen at 
fisoedd cynhesach.

‘Dwi wedi gweld gwahaniaeth yn 
fy miliau eisoes: ’does gen i ddim 
nwy nawr, ac mae fy mil trydan wedi 
gostwng. Mae’r pwmp gwres yn fwy 
effeithlon o lawer, a phan fo’r haul mas, 
mae’r paneli haul yn golygu nad oes 
ond y nesaf peth i ddim cost. Hyd yn 
hyn, mae’r tŷ’n teimlo’n fwy cysurus 
o lawer, ac mae’r peiriannydd wedi 
gosod y system fel y bydd y tyn aros ar 
dymheredd cyson ac yn gynnes gydol 
y gaeaf.

Yn fwy na dim, dwi’n edrych ymlaen at 
deimlo’n wirioneddol gynnes heb boeni 
am y draul.’

Â’r hydref yn dynesu, fe’i canfu Sarah ei 
hun yn ymwroli ar gyfer gaeaf oer arall â 
biliau ar gynnydd. Mae’n caru ei chartref, 
ond ni theimlai ei gofod byw agored fyth 
yn ddigon cynnes. Yr oedd ei hen fwyler 
nwy’n cael trafferth cynhesu’r gofod, yn 
enwedig y pibellau a’r rheiddiaduron 
hynafol. Roedd y groglofft yn gollwng 
gwres ac nid oedd hyd yn oed 
rheiddiadur yn yr ystafell fyw.

‘Arferwn gellwair bod fy nhŷ yn 
oerach ar y tu mewn na’r tu mas,’ 
meddai Sarah. ‘Ond pan yw eich biliau 
gwresogi’n taro £120 y mis ac rydych yn 
parhau i wisgo dillad ychwanegol y tu 
mewn, mae’n peidio â bod yn ddoniol.’

Wedi ei derbyn ar gyfer y Cymhorthdal 
Lleol Cartrefi Cynnes. Cynhaliodd ein 
harbenigwr arolwg manwl, gan gymryd 
amser i esbonio popeth yn eglur a deall 
sut mae Sarah’n defnyddio ei chartref.

Bu inni argymell cyfuniad o bwmp 
gwres ffynhonnell awyr, paneli ynni 
haul, a rheiddiaduron a phibellau 

Ateb unswydd ar gyfer cartref cynhesach

Ni allaswn wneud hyn fyth heb y 
cymhorthdal. Dwi’n unig riant, 
felly bydd dod â biliau i lawr yn 
gwneud gwahaniaeth enfawr i’m 
bywyd beunyddiol. Ac mae dod 
yn wyrdd yn bwysig hefyd, y peth 
gorau ar gyfer yr amgylchedd.”

Mae rhan amhleidiol Severn Wye wrth 
gymeradwyo, gan ddychwelyd at y 
gwaith gosod a wnaed er mwyn  
sicrhau ei fod yn cydymffurfio ac yn 
gweithio’n iawn cyn cytuno’r cwblhad, 
yn fantais hanfodol ar gyfer cyflawni  
ôl-osod cartref.

Bu inni gyflawni blwyddyn gyntaf y 
rhaglen Warm Homes Local Grant 
(WH:LG) yn swyddi Caerloyw a De 
Caerloyw, gan gyrraedd ein nodau  
wrth arolygu 186 cartref a gwneud 
gwaith gosod mewn 72. Mae gennym 
gyfres o aelwydydd cymwys sy’n 
disgwyl arian ail flwyddyn.

432
AROLYGON ASESU
YNNI CARTREF

Roedd yr arolwg yn hollol 
ddiffwdan. Bu inni drafod 
gwahanol gamau y gallech eu 
cael, yr hyn sy’n digwydd o 
fewn y cymhorthdal, ac yn 
y camau nesaf, ac roedd yn 
oleuadol iawn.”

ÔL-OSOD CARTREF

SGANIWCH 
 I GANFOD  

RHAGOR

Roedd y cyfan yn ddidrafferth 
iawn. O yrru fy nghais at gael yr 
alwad gan y gosodwyr, bu’n llai 
na phythefnos: allwn i ddim  
mo’i gredu.”

Hwb i dai unllawr gan  
Gymhorthdal Lleol Cartrefi Cynnes

Pan symudodd Charlie i’w tŷ unllawr 
1960au yn Swydd Gaerloyw, fe’i 
syfrdanwyd o ganfod bod ei biliau  
ynni’n taro £150 y mis a bod ei chartref 
yn colli gwres yn sydyn. Roeddem wedi 
helpu Charlie â gwelliannau ynni yn ei 
chartref blaenorol trwy’r Cymhorthdal 
Gwella Cartref (CGC), a throdd atom 
eto am gyngor amhleidiol ynghylch ei 
chartref newydd.

Wedi adolygu ei hamgylchiadau, bu 
inni gadarnhau bod Charlie’n gymwys 
ar gyfer y WH:LG. Datgelodd arolwg 
trwyadl ein harbenigwr mai inswleiddio 
gwael oedd prif achos ei biliau mawrion, 
a bu inni argymell inswleiddio’r llofft a’r 
waliau ceudod, paneli ynni haul a batri 
cartref, hefyd, a’r oll wedi’i ariannu  
trwy gymhorthdal.

Dywed Charlie y bu’r broses yn gyflym 
ac yn esmwyth, o’r cais hyd y gosod. 
Adlewyrchir y gwelliant dosbarthiad TPY 
o D57 i B88 ym mhrofiad Charlie: ‘Mae fy 
nghartref yn cynhesu’n gynt ac yn aros yn 
dwymach o lawer. ’Tydw i ddim yn swatio 
wrth y rheiddiadur er mwyn gweithio, 
bellach, a gyda’r paneli haul a’r batri,  
dwi ddim yn poeni cymaint am fy miliau.’

Crëwyd Fframwaith Partneriaeth Ôl-osod 
eleni er mwyn darparu arddull hyblyg ar 
gyfer cyflawni prosiectau yn ôl graddfa. 
Mae’r Fframwaith yn ddwy ran. Y gyntaf 
yw i osodwyr dewisol, cymeradwy eu 
hansawdd ein helpu mewn rhaglenni 
gwaith cyfalaf (lle bo i Severn Wye ran 
annibynnol mewn gwirio cydymffurfiaeth 
a chymeradwyo. Yr ail yw i arbenigwyr 
ynni dethol wneud gwaith asesu ôl-
osod, cynllunio ôl-osod a chydlynu 
gwasanaethau.

Creu Fframwaith  
Ôl-osod

Nid cydymffurfiol yn unig yw eiddo rhent 
ynni-effeithlon: maent yn cadw costau i 
lawr, yn denu deiliaid ac yn medru cynyddu 
gwerth marchnadol. Roedd y rhain oll 
yn bynciau a gadwodd y sgyrsiau i lifo 
pan ddaeth rhagor na 50 o bobl atom i 
stadiwm Caerloyw fis Chwefror ar gyfer ein 
sesiwn gyngor gyntaf ar gyfer landlordiaid.

Cyd-gynhaliwyd y sesiwn wybodaeth 
ddwy awr ag Evolve Home Energy 
Solutions, ac fe’i cynlluniwyd i roi i 
landlordiaid yr oll y mae arnynt ei angen i 
wybod am effeithlonrwydd ynni mewn un 
lle. Denodd gymysgedd o landlordiaid 
rhentu preifat ag eiddo o bob maint, prif 
swyddogion awdurdod lleol a’r GIG, a 
chynrychiolydd rhanbarthol y Gymdeithas 
Rhentu Landlordaidd Genedlaethol, 
ynghyd ag amryw fasnachwyr lleol yn 
dod â’r offer technolegol diweddaraf i’w 
ddangos a’i drafod.

Bu i’r siaradwyd sôn am bopeth o 
gydymffurfiaeth â Safonau Gofynnol 
Effeithlonrwydd Ynni i ganfod ffyrdd 
ariannu, ac ysgogwyd amrywiaeth eang 
o gwestiynau a thrafodaeth. Bwriedir 
cynnal rhagor o achlysuron.

 

Tŷ llawn ar gyfer sesiwn 
cyngor ynni gyntaf l 
andlordiaid

Benthyciwr morgeisi’n 
profi’r farchnad ôl-osod

Cwblhawyd deuddeg arolwg asesu 
yn rhan o brosiect braenarol ar gyfer 
Cymdeithas Adeiladu Newbury. 
Cynigiwyd arolwg cartref am ddim 
gwerth £1,000 i berchnogion dethol. 
Roedd pob un asesiad yn cynnwys 
TPY cyfoes ac adroddiad manwl yn 
amlinellu gwelliannau ôl-osod, costau, a 
dadansoddiad o faint o arian (a charbon) 
y dichon i berchnogion tai eu harbed. Yn 
awyddus i ddysgu sut allent well ddeall 
yr heriau a wynebai eu cwsmeriaid wrth 
ystyried ôl-osod, ehangodd Newbury’r 
prosiect a chynigasant gymhorthdal i’r 
perchnogion tŷ, Jenny a Dave Sykes.

Â chymorth parhaus Severn Wye, 
penderfynodd y cwpl ddefnyddio’r 
cymhorthdal ar gyfer paneli ynni haul a 
batri, a ddefnyddiant i storio ynni dros 
ben, ac yn y pen draw, ei allforio yn ôl i’r 
grid. Defnyddiasant weddill yr arian, yn 
ogystal â rhai o’u cynilion hwy’u hunain, 
i wneud rhai gwelliannau ychwanegol 
a awgrymwyd gan Severn Wye yn eu 
hasesiad, fel ychwanegu at inswleiddiad 
y llofft a rhoi cap ar dân nwy segur.

‘Bu gweithio â Neil Towler (arbenigwr 
ynni Severn Wye) yn amhrisiadwy, yn 
enwedig gan y bu’n rhaid dygymod â 
llawer o dechnoleg a geirio newydd. Ni 
wyddem, ar y dechrau, beth oedd yn 
dda a beth nad oedd,’ esboniodd Jenny.

Mae effeithlonrwydd ynni 
wedi dod yn ffactor llawer 
mwy arwyddocaol ar gyfer 
benthycwyr a pherchnogion 
cartrefi yn y blynyddoedd 
diwethaf, ond eto mae llawer 
o bobl yn ansicr ynghylch sut 
orau i ôl-osod eu heiddo. Mae 
yna ddiffyg hyder gwirioneddol, 
hefyd, y bydd unrhyw 
newidiadau a wnânt yn werth y 
drafferth. Roedd arnom eisiau 
helpu’r cwsmer trwy broses 
gwneud rhai gwelliannau  
ôl-osod sylweddol i’w heiddo,  
gan eu dilyn ar eu taith a deall 
sut allasem helpu eraill yn  
y dyfodol.”

PHILLIPPA CARDNO 
PRIF WEITHREDWR, 
CYMDEITHAS ADEILADU NEWBURY

Eleni, ôl-osodwyd 71 cartref 
trwy’r WH:LG, gan ryddhau 

£1.38mn

£970,939
tunnell fetrig o CO2

+

£2.77mn
O ARIAN CYFALAF

Er 2022, trwy WH:LG a 
CGC 1 a 2, mae Severn 
Wye wedi ôl-osod

ledled swyddi Caerloyw a De 
Caerloyw, gan ddefnyddio 



Wedi’i hagor ar glwt o dir diffaith moel 
yn 2011, mae Afon Fferm Gymunedol 
Bourne’ yn awr yn croesawu tua 15,000 
o ymwelwyr y flwyddyn. Ond nid oedd 
swyddfeydd y tîm wedi cynyddu cystal: 
roeddent eto yn y tŷ briciau unllawr, 
gwydro sengl, diwres a etifeddwyd gan 
y grŵp. Roedd gaeaf rhynllyd arall ar 
y gorwel pan glybu’r perchnogion am 
Gynllun Trefi Wiltshire.

‘Roedd gwella effeithlonrwydd yr adeilad 
yn apelio’n fawr,’ meddai’r rheolwr 
ymgysylltu cymunedol, Sara-Jane.

Wedi darparu arolwg ynni, bu inni helpu’r 
grŵp i ymgeisio am gymhorthdal ar gyfer 
diweddaru eu ffenestri. Yn aml fe hepgorir 
gwydro dwbl o gynlluniau oherwydd ei 
fod yn arbed cymharol ychydig o garbon 
am y gost, ond bu inni ddadlau o blaid 
y buddion ehangach amlwg i’r gofod 
cymunedol gwerthfawr hwn, a chael 
rhagor na £5,700 i ddisodli’r ffenestri 
fframiau metel oerion.

Bydd y gwydro newydd yn arbed tua 
£577 y flwyddyn ar filiau ynni ac yn gwella 
cysur y tîm gweithgar yn fawr iawn.

Rhagolygon cynhesach 
ar gyfer gwirfoddolwyr 
sy’n gweithio’n galed 

Mae canolfannau cymunedol yn 
ganolbwyntiau hanfodol ar gyfer 
cysylltu cymdeithasol a diwylliannol, 
a chynnal gwasanaethau allweddol 
mewn ardaloedd gwledig, ond mae 
llawer yn cael trafferth talu am gynnal 
sylfaenol heb sôn am welliannau a 
fyddai o gymorth iddynt docio costau 
yn y tymor hwy.

Eleni bu inni ymestyn ein gwaith 
gwella adeiladau cymunedol 
ledled Ceredigion er mwyn tocio 
costau gweithredol a lleihau eu 
hôl troed carbon, gan helpu naw 
grŵp ychwanegol ag asesiadau 
effeithlonrwydd ynni, a golwg eglur 
o sut mae eu hadeilad yn defnyddio 
ynni, a lle gellid gwella. Fel ag erioed, 
bu inni roi’r flaenoriaeth i arddull 
‘adeiladwaith yn gyntaf’ er mwyn 
lleihau colli gwres, cyn ystyried gwella’r 
gwresogi neu ynni adnewyddadwy. 
Â’i gilydd, amcangyfrifwyd y gallent 
arbed £15,302 y flwyddyn. Ariannwyd 
y gwaith trwy Gymhorthdal Cyfalaf 
Busnes Cynnal y Cardi, a bu inni 
arwain y prosiect ar ran Cyngor 
Sir Ceredigion gyda chymorth 
Cymdeithas Gwasanaethau 
Gwirfoddol Ceredigion.

Diogelu rhagor o  
gymunedau Ceredigion 
rhag y dyfodol

Eleni bu inni helpu 195 busnes 
a sefydliad cymunedol i ddeall, 
rheoli a lleihau eu defnydd o ynni a 
gwneud y gorau o’u dewisiadau ynni 
adnewyddadwy.
Mae gan ein harbenigwyr ynni 
busnes ddegawdau o brofiad cyfun 
o anghenion busnesau bach a mawr, 
gan ystyried popeth o adeiladwaith eu 
safleoedd i ymddygiad cydweithwyr, 
i gynnal rhestrau peiriannau yn y 
gweithle. Canfyddwn y gall fod gan 
lawer o fusnesau gynaliadwyedd 
ar raglen y rheolwyr, bellach, ond 
gall cyflawni’r dyheadau hynny fod 
yn anodd heb ddarlun eglur o ba 
newidiadau wnaiff y gwahaniaeth 
mwyaf, a sut i’w cynllunio o fewn 
cyllidebau’r sefydliad.

Yng Ngheredigion ymestynnwyd 
dau brosiect y bu inni’u cwblhau’r 
llynedd, gan ein galluogi i helpu 
rhagor o fusnesau bychain a grwpiau 
cymunedol i gymryd eu camau nesaf 
tuag at ddyfodol cost is, carbon is.

GALLUOGI  
BUSNESAU  
I FEDDWL YN 
WAHANOL  
AM YNNI

Afon Fferm Gymunedol Bourne 
(Rhaglen Trefi Wiltshire)

Roedd ein swyddfeydd yn hyfryd o 
oeraidd yn y gwres mawr diweddar, 
ac rydym yn edrych ymlaen at fod 
yn llawer cynhesach y gaeaf hwn. 
Mae gennym lawer rhagor  
o oleuni’n dod i mewn, hefyd.”
SARA-JANE 
RHEOLWR YMGYSYLLTU CYMUNEDOL

Mae London Inn 19eg ganrif restredig 
Gradd II Cheltenham yn wynebu costau 
ynni blynyddol o tua £28,200, felly roedd 
Ben, y perchen, yn awyddus i ganfod 
arbedion. Pan ddywedodd ei gynghorydd 
lleol wrtho am gymorthdaliadau 
Cheltenham Zero ar gyfer archwiliadau 
carbon a gwelliannau effeithlonrwydd 
ynni, meddyliodd: ‘Dewch inni holi a 
gweld beth ddigwyddith.’

Cynhaliodd Severn Wye archwiliad 
carbon manwl a amlygodd sawl cam 
arbed costau na fyddai arnynt angen 
caniatâd adeilad rhestredig. Gyda seler 
y dafarn yn un o’r defnyddwyr ynni 
mwyaf, cafodd Ben gymhorthdal ar gyfer 
dyfais SelerClyfar sy’n cynnal 12oC yn 
effeithlon, ac a all docio costau oeri gan 
hyd at draean.

Gwelliannau ymarferol eraill oedd falfiau 
rheiddiadurol clyfar y gall Ben eu rheoli ar 
ap i osgoi gorgynhesu ystafelloedd segur, 
a siaced 80mm newydd mewn tanc dŵr 
poeth annigonol ei inswleiddiad, a ddylai 
dalu amdano’i hun o fewn blwyddyn. 
Mae’r bwriad i inswleiddio’r llofft yn 
debyg o arbed £925 a 4.4 tunnell fetrig  
o CO2 y flwyddyn.

Iechyd da i 
effeithlonrwydd ynni
London Inn, (Swydd Gaerloyw, 
Cheltenham Zero)

Mae adroddiad Severn Wye wedi 
rhoi imi olwg tymor hir ar gymaint 
mwy y gallwn ei wneud. Gallai pob 
busnes fod ar ei ennill ohono.”
BEN 
PERCHEN, LONDON INN

Gweithwyr cyfeillgar iawn a  
llawn gwybodaeth, bu inni  
ddysgu llawer ac rydym yn 
ddiolchgar iawn am yr holl  
gyngor a dderbyniwyd.”

Gwelodd fore ysbrydoledig y tu ôl i 
lenni’r gwneuthurwyr Hillbrush arweinwyr 
busnes yn dysgu sut mae ffatri weithiol 
yn trawsffurfio ei gweithrediadau i ddod 
yn wyrddach, yn fwy effeithlon, ac yn 
barod at y dyfodol. Roedd yr achlysur yn 
un o gyfres o sesiynau hyfforddi, rhan o 
gyflawni rhaglen Parod ar Gyfer Sero Net 
Cyngor Wiltshire gan Severn Wye. Bu i’r 
cyflwyniadau gynnwys datblygu cynnyrch, 
paneli ynni haul ac effeithlonrwydd ynni, yna 
taith o gwmpas y ffatri a’r ystafell offer ynni 
haul, holi ac ateb a rhwydweithio.

Ysbrydoli arweinwyr  
busnes y tu ôl i’r llenni CYN

Cwblhawyd asesiadau bwrdd gwaith o 
10 safle diwydiannol yn rhan o astudiaeth 
ddichonoldeb ar gyfer Rhanbarth Prifddinas 
Caerdydd. Yna rhoddwyd tri safle ar restr 
fer ar gyfer asesiadau ôl-osod adeilad-
cyfan, trylwyr. Bu inni fabwysiadu agwedd 
ynni lleol clyfar, gan ystyried gwelliannau 
adeiladwaith, camau effeithlonrwydd ynni, 
cynhyrchu adnewyddadwy ar y safle,  
a storio mewn batris.

Clustnododd yr asesiadau ddulliau  
cost-effeithlon o docio allyriadau carbon, 
gostwng costau ynni a lleihau dibyniaeth 
ar y grid, gan werthuso paneli ynni haul 
a storio mewn batris er mwyn gwella 
cadernid a chynhyrchu enillion. Darparodd 
ein hadroddiadau dystiolaeth elw o 
fuddsoddi eglur i ategu penderfyniadau 
ariannol a buddsoddi goleuedig.

Ynni lleol clyfar ar  
gyfer Caerdydd

ÔL-OSOD BUSNES

WEDI

SGANIWCH I  
GANFOD RHAGOR

Mae trafodaethau â deg cymuned ein 
rhaglen pum mlynedd YnNi yn dechrau 
datgelu pryderon, blaenoriaethau a 
syniadau preswylwyr ar gyfer dod yn 
fwy cynaliadwy. Cynhaliwyd un ar ddeg 
achlysur ymgynghori a dilyn hyd yn hyn 
yn y deg cymuned sy’n cael cymorth 
yng Nghymru a Lloegr. Rhoddodd 
ymgynghoriad dau ddiwrnod yn Hwb 
LlanNi Llannerchymedd yn Ebrill 2025, 
er enghraifft, olwg gwerthfawr ar 
agweddau a gobeithion y bobl yno 
ynghylch bywyd yn yr ardal yn awr ac 
yn y dyfodol.
Roedd y materion ynni allweddol 
a glustnodwyd yn cynnwys diffyg 
cymryd camau inswleiddio ac ynni 
adnewyddadwy, i bob golwg, ac 
amcanwn ymchwilio rhagor i weld a yw 
hyn yn nodweddu’r gymuned ehangach. 
Roedd gwrthwynebiad ymysg y rhai 
yno i greu fferm ynni haul. O ran ynni 
adnewyddadwy roedd yn well ganddynt 
brosiect ynni cymunedol gyda phaneli 
ynni haul ar adeiladau cymunedol a 
chynllun trydan dŵr lleol.
Ymhlith awgrymiadau eraill roedd marchnad 
cynnyrch lleol, clybiau uwchgylchu 
a Llyfrgell Pethau. Beth bynnag y 
mae Llannerchymedd yn penderfynu 
canolbwyntio arno, bydd Cymunedau  
YnNi yn eu helpu i geisio ei wireddu.

Ysbrydoli cymunedau  
i leisio’u syniadau

Mae tri phrosiect cymunedol ar 
ddeg ledled Maldwyn wedi’u helpu 
gan Severn Wye trwy ein cymorth 
gweinyddol ac ysgrifenyddol i 
gymorthdaliadau ar gyfer Windfall 
(Ymddiriedolaeth Ynni Cymunedol 
Canolbarth Cymru). Mae Windfall yn 
gronfa budd cymunedol sy’n dosbarthu 
cyfraniadau gwirfoddol datblygwyr 
cynhyrchu ynni a datblygwyr seilwaith 
eraill, gyda’r arian o fudd penodol 
i grwpiau cymunedol sydd yn ymyl 
ffermydd gwynt cyfrannol. Mae Severn 
Wye wedi dyfarnu cymorthdaliadau 
o amryw werthoedd, gan helpu 
cymunedau i gyflawni mentrau fel 
gosod paneli a batris ynni haul, 
cynllun llwybr troed bywyd gwyllt 
gydag arwyddion natur Cymraeg 
a Saesneg, cyfleusterau tai bach 
cymunedol, a phrosiectau sy’n anelu 
at leihau milltiroedd bwyd a gwella 
cynaliadwyedd lleol. Trwy wneud hynny, 
mae Severn Wye wedi helpu sicrhau 
bod arian budd cymunedol yn parhau 
i esgor ar ganlyniadau amgylcheddol, 
cymdeithasol ac economaidd da ar  
gyfer cymunedau ledled Maldwyn.

Mae prosiect Egin wedi gweld 154 
grŵp cymunedol yn derbyn cymorth 
gan Severn Wye er 2023. Darparwyd 
asesiadau ynni ac adroddiadau 
unswydd ar gyfer grwpiau cymunedol 
sy’n ceisio arian ar gyfer gwella 
effeithlonrwydd ynni adeiladau. 
Eleni bu inni gyflwyno trafodaethau 
cynllun ynni ar-lein, lle cyfarfu grwpiau 
â mentor Severn Wye i adolygu 
eu hadroddiad, blaenoriaethu 
argymhellion, holi, a chlustnodi camau 
ymarferol nesaf: rhan werthfawr ac 
adeiladol o’r broses.
Mae Egin yn bartneriaeth 
tan arweiniad Cymdeithas 
Ymddiriedolaethau Datblygu Cymru 
(CYD Cymru) ac  yn gweithio â Thîm 
Cymorth Lleiafrifoedd Ethnig ac 
Ieuenctid Cymru (TCLlEI), Asiantaeth 
Ynni Severn Wye a Rhwydwaith Cyd-
gynhyrchu Cymru.

[Bu’r ymgynghoriad] yn ddefnyddiol 
ac addysgiadol iawn. Gallwn oll 
wneud rhagor er mwyn yr achos.”

Mae llawer ffurf i’n gwaith 
â chymunedau sy’n wynebu 
arwahanu ac anfantais, ond 
wrth ei graidd mae nod helpu a 
galluogi pobl leol i fynd i’r afael 
â’r problemau ynni y mae eu 
cymunedau yn eu hwynebu.
Mae gennym ddegawdau o brofiad 
gweithio gyda grwpiau cymunedol, 
yn enwedig yng Nghymru. Mae 
gweithio â chymunedau yn gofyn inni 
ymwreiddio i rwydweithiau personol 
a dod â diffuantrwydd a sensitifrwydd 
i ddiwylliant lleol sy’n hanfodol ar 
gyfer magu perthnasau cryfion. Mae 
bywyd yn her i lawer o’r cymunedau 
y gweithiwn â nhw. Mae’r seilwaith yn 
brin, a gall cyfyngiadau grid gyfyngu 
ar ddatblygu economaidd, sefyllfa sy’n 
annhebyg o wella yn y ddegawd nesaf.

EI GADW’N  
LLEOL ER  
MWYN HELPU  
NEWID LLAWR 
GWLAD

Blwyddyn o newid ar 
gyfer y Cwch Gwenyn

Gwelodd 2025 newid sylweddol ar gyfer 
canolfan gwasanaethau cymunedol 
boblogaidd y Cwch Gwenyn yn 
Llandrindod, sydd wedi’i chynnal gan 
Severn Wye ers ei dechreuad yn 2021. 
Gydag arian prosiect gan Gronfa 
Gymunedol y Loteri Genedlaethol yn 
dod i ben ym Medi 2025, ffurfiodd grŵp 
o Ymddiriedolwyr elusen newydd, gyda 
Chymdeithas Sefydliadau Gwirfoddol 
Powys (CSGP) â rhan flaenllaw ar y cyd â 
Severn Wye i hwyluso’r symudiad hwn, 
a chefnogaeth Cyngor Tref Llandrindod 
a Chyngor Sir Powys. Golygai y gallai 
gwasanaethau mawr eu hangen barhau ar 
gyfer teuluoedd lleol wrth i’r elusen chwilio 
am arian o’r newydd.

Grwpiau cymunedol yn 
derbyn cymorthdaliadau 
Windfall

Egin gleision ar gyfer  
grwpiau cymunedolOnd gall ‘ynni gwyrdd’ fod yn 

ddadleuol, gyda phrosiectau 
adnewyddadwy masnachol, mawrion 
yn cael eu gweld gan lawer yn rhai 
ag effaith negyddol ar y dirwedd, 
a hynny gan ddarparu ychydig neu 
ddim budd lleol.

Rydym yn canfod ac yn helpu 
grwpiau ynni cymunedol, lleol y 
bydd eu cynlluniau ym meddiant 
lleol, a lle canolbwyntir y buddion 
ar liniaru tlodi tanwydd lleol. 
Rydym yn gweithio ag amrywiaeth 
eang o bobl, gan gynnwys y rhai 
na chlywir mo’u lleisiau’n aml, neu 
nad ydynt, fel arfer, yn ymwneud 
â rhaglenni gweithredu er mwyn 
yr hinsawdd. Felly mae gan bawb 
gyfle i fod â rhan ystyrlon yn 
nyfodol eu cymuned.

Comisiynwyd ein gwaith dal carbon, 
Bio-olosg Severn Wye, yn llawn a 
bu inni dywys grŵp o ryw ugain 
arbenigwr rhyngwladol a oedd 
yn teithio gyda’r Fenter Bio-olosg 
Ryngwladol.
Yr oedd y gwaith, sy’n defnyddio 
proses gynhesu ocsigen-isel a elwir 
yn byrolysis i gloi carbon mewn 
cynnyrch amlbwrpas a elwir yn 
fio-olosg, yn gweithredu fesul 
llwyth, ond roedd wedi’i danio’n 
llawn ac yn cynhyrchu bio-olosg o 
safon dda erbyn yr ymweliad.

Mae Severn Wye wedi cael 
£600,000 o arian Gwneud Iawn 
trwy’r Ymddiriedolaeth Arbed 
Ynni er mwyn prynu Rhod Rankine 
Organaidd, tyrbin a all droi gwres 
gwastraff o’r gwaith yn drydan.

GWEITHIO MEWN 
PARTNERIAETH

Age UK
Age Cymru
Agility Eco
Cyswllt Lluoedd Arfog
Barnados
Ymddiriedolaeth Barnwood
Grŵp Broad Oak
Bromford Housing
Gofalu am Gymunedau a Phobl
Cadent Gas
Rhanbarth Prifddinas Caerdydd
Care and Repair England
Centre for Sustainable Energy
Cymdeithas Sefydliadau Gwirfoddol 
Ceredigion (CSGC)
Cyngor Sir Ceredigion
Charis Grants
Cyngor Bwrdeistref Cheltenham 
Tai Bwrdeistref Cheltenham 
Cheltenham Zero
Christians Against Poverty
Eglwys Loegr
Cyngor ar Bopeth
Clean Earth Energy
Grŵp CODI
Cyngor Dosbarth Cotswold 
Yr Adran Diogelwch Ynni a Sero Net
Yr Adran Ffyniant Bro, Tai a 
Chymunedau
Yr Adran Gwaith a Phensiynau
Cymdeithas Ymddiriedolaethau 
Datblygu (CYD) Cymru
Dŵr Cymru
Empowering Minds Rethinking
Mental Illness
Yr Ymddiriedolaeth Arbed Ynni
Evolve Home Energy Solutions
Tân ac Achub, Avon, Swydd Gaerloyw, 
Swydd Henffordd
Banciau Bwyd (pob lleoliad)
Cyngor Dosbarth Fforest y Ddena
Fuel Bank Foundation
Good Energy
GL Communities
Gloucestershire Action for Refugees
and Asylum Seekers (GARAS)
Gloucestershire Carers Hub
Cyngor Swydd Gaerloyw
Cymdeithas Swydd Gaerloyw
Cyngor Dinas Caerloyw
Tai Dinas Caerloyw

Bwrdd Gofal Cyfun Swydd Gaerloyw
Cyngor Cymuned Gwledig Swydd 
Gaerloyw
Gregor Heating
Green Square Accord
Growing Mid-Wales
Tîm Twf a Menter Cyngor Swydd 
Gaerloyw
GSR  Contractors Ltd
Cymdeithas Sefydliadau Gwirfoddol 
Gwent
Cyngor Gwynedd 
Cyngor Swydd Henffordd
Interreg New Europe
Liz Bickerton Consulting
MIND
Moonbeam Consulting
Llinell Gymorth Dyled Genedlaethol
National Energy Action
National Grid  Energy Distribution
Cartrefi Clyd Nyth (Cymru)
Cymdeithas Adeiladu Newbury 
Y Loteri Genedlaethol
GIG Swydd Gaerloyw
Canolfan Gyngor Gogledd Bryste
Bwrdd Iechyd Prifysgol Hywel Dda
P3 Charity
PCC Housing
Cymdeithas Sefydliadau Gwirfoddol 
Powys (CSGP)
Cyngor Sir Powys 
Severn Trent Water
SSAFA, elusen y Lluoedd Arfog
Cyngor De Swydd Gaerloyw
South West Net Zero Hub
Cyngor Tref Stonehouse 
Stonewater Housing
Cyngor Dosbarth Stroud 
Cyngor Bwrdeistref Tewkesbury 
Thames Water
Therm-Eco EWI Ltd
Two Rivers Housing
United Utilities
Vital Energy
Wales & West Utilities
Windfall Mid Wales Community
Energy Trust
Llywodraeth Cymru
Wessex Water
Westpro Engineering
Cyngor Wiltshire 

Bio-olosg Severn Wye

Ymysg eraill, yn 2025-26  
bu i Severn Wye gydweithio ag:

Mae ein prosiect dwy flynedd Ynni i 
Bawb Powys, a ariennir gan Wneud Iawn, 
yn helpu prosiectau ynni haul sy’n cael eu 
datblygu gan grwpiau ynni cymunedol 
ym Mhowys.

Wedi astudiaeth gwmpasu ddechreuol 
cynorthwywyd pum prosiect rhestr 
fer ag astudiaethau dichonolrwydd 
wedi’u hariannu’n llawn, gan gynnwys 
dichonolrwydd technegol a chynigion 
ar gyfer dewisiadau ariannu a 
llywodraethiant, wedi’u cyflawni gan Dulas 
Ltd o Fachynlleth. Mae Ynni Cymunedol 
y Mynydd Du (rhan o Llangattock Green 
Valleys), Grŵp Cynhyrchu Ynni Llanfyllin, 
Clwb Lleol Ynni Llanidloes a’r Cylch, 
Agor Drenewydd a Chyngor Tref Rhaeadr 
Gwy’n amcanu rhoi diben newydd i 
borfeydd serth, tir gwastraff y tu cefn i 
siopau, tir ar ystâd ddiwydiannol, safle 
wrth Gamlas Sir Fynwy ac Aberhonddu a 
mannau yng nghanol trefi.

Derbyniodd y prosiectau hyn gymorth 
ag ymgysylltu cymunedol, cynyddu 
hyder a datblygu.

Dod ag ynni  
i graidd Powys

Rydych yn gwybod cymaint am 
gynlluniau ynni cymunedol a’u 
cyd-destun yn sefyllfa Powys ... a 
rhoddasoch esboniadau eglur i’n 
grŵp cymysg iawn ein galluoedd ni. 
Llwyddasoch i ailennyn ynni ynom,  
yr hwn y daliwn afael arno gyhyd  
ag y gallwn!”

Mae’n fodd arloesol o gynhyrchu 
ynni nas profwyd o’r blaen yn y  
DU na’r UE. Os yw’n gweithio, 
golyga y gallem gyflenwi trydan 
carbon-negyddol yn rhatach na 
phris y farchnad i dai cymdeithasol 
gerllaw, gan ddichon arbed £330,  
ar gyfartaledd, i bob un aelwyd. 

Gallem gyflenwi 300 cartref, gan 
fynd i’r afael â newid yn yr hinsawdd 
a thlodi tanwydd fel ei gilydd.  
Bydd medru cynhyrchu trydan 
carbon-isel yn gost-effeithlon yn 
sicrhau dyfodol y gwaith ac yn  
ein galluogi i anelu at ein nod 
strategol tymor hwy, sef cyflenwi 
gwres a dŵr poeth i adeiladau 
cyfagos ein gwestywyr,  
United Utilities.

Mae Severn Wye’n galluogi pobl, busnesau a chymunedau i newid y ffordd y defnyddiant ynni,  
er mwyn diwallu’r angen am gartrefi cynnes, diogel yn awr a chreu dyfodol wedi’i yrru gan ynni glân.

Rydym yn elusen (rhif 1083812) ac yn gwmni elw-er-diben (rhif 03830608) sy’n gweithio yng Nghymru  
a siroedd ffin Lloegr, yn bennaf.

severnwye.org.uk


